
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
1. Անհրաժեշտությունը. պայմանավորված է Ճանապարհային ոստիկանության (այսուհետ՝ ՃՈ​) ընթացիկ տարվա բնականոն գործունեությանն անհրաժեշտ  առանձին ապրանքների, աշխատանքների, ծառայությունների տարեկան ճշտված պահանջարկն ապահովելու նպատակով  ֆինանսական հատկացումներ նախատեսելու հանգամանքով: 
2. Ընթացիկ իրավիճակը և խնդիրները.

ՃՈ  2019 թ.-ի մուտքերը սահմանվել է 10,993.0  մլն. դրամի չափով, որից տուգանքների գծով՝   7.492.2 մլն. դրամ (68.2 %) , ծառայությունների գծով՝ 3.500.0 մլն. դրամ  (31.8 %), այլ մուտքերը՝  0.8 մլն. դրամ: Ընթացիկ տարվա հունվար-հունիս ամիսներին  փաստացի մուտքագրվել է 7,256.1 մլն. դրամ, որը նախորդ տարվա՝ 2018 թ.-ի նույն ժամանակահատվածի՝ 6,128.0 մլն. դրամ  ցուցանիշը գերազնացում է 1128.1 մլն. դրամի չափով կամ 18.4 %-ով: Առաջանցիկ տեմպերով է կատարվում նաև ընթացիկ տարվա մուտքերի ծրագրային ցուցանիշները, քանի որ 6 ամսում արդեն իսկ ապահովել է տարեկան մուտքերի կեսից ավելին՝  66 %-ը: Այսպես, տեսանկարահանող սարքերով արձանագրվող խախտումների գծով 6 ամսվա տուգանքները կազմել են 3,565.9 մլն. դրամ  կամ տարեկան  6,000.0 մլն. դրամ ծրագրային ցուցանիշի 59.4 %-ը, ՃՊԾ տեսուչների արձանագրություններով խախտումների գծով տուգանքները՝ 1,349.5 մլն. դրամ կամ տարեկան 1,492.2 մլն. դրամ ցուցանիշի  90.4 %-ը,  իսկ մատուցվող ծառայությունների գծով մուտքերը՝ 2,340.7մլն. դրամ կամ տարեկան 3,500.0 մլն. դրամ ցուցանիշի 66.9 %-ը:

Վերոգրյալը, ինչպես նաև ընթացիկ տարվա առաջիկա ամիսների մուտքերի  կանխատեսումները բավարար հիմք են տալիս եզրակացնելու, որ բոլոր հավասար պայմաններում, ՃՈ ընթացիկ տարվա մուտքերը շուրջ 24.5 %-ով կամ 2,696.4 մլն. դրամի չափով  կգերազանցեն տարեսկզբի 10,993.0 մլն. դրամ պլանային ցուցանիշը, տարեվերջին կազմելով՝   13,689.4 մլն. դրամ:  Այսպես.

Նկատի ունենալով տեսանկարահանող սարքերով արձանագրվող խախտումների գծով տուգանքներից մուտքերը ընթացիկ տարվա առաջին 6 ամսում կատարվել է 59.4 %-ով և մինչև տարեվերջ  նախատեսվում է տեսանկարահանող սարքերով կահավորել 3 նոր խաչմերուկ, տվյալ մուտքերը նախատեսվում  է ավելացնել առնվազն  1,000.0 մլն. դրամի չափով՝  տարեկան սահմանելով՝ 7,000.0 մլն. դրամ:

ՃՊԾ արձանագրությունների գծով  մուտքագրվող տուգանքները նախատեսվում է ավելացնել 1,058.5 մլն. դրամի չափով՝  սահմանելով 2,550.7 մլն. դրամ։ 2019թ.-ի 6 ամսվա ընթացքում նշանակված 1,945.4 մլն. դրամ տուգանքներից փաստացի  մուտքերը  կազմել են 1,349.5 մլն. դրամ կամ տարեկան՝ 1.492.2 մլն. դրամ պլանային ցուցանիշի   90.4%-ը: Նախորդ տարվա նույն ժամանակահատվածում մուտքագրված 935.8 մլն. դրամի  համեմատ արձանագրվել է  44.2%- ով  կամ 413.7 մլն դրամի չափով աճ: Նախորդ տարվա նույն ժամանակահատվածի ընթացքում  կազմված վարչական 139,519 ակտերի համեմատ  ընթացիկ տարվա ընթացքում կազմել է 199,128: Աճը կազմում է 59,609 ակտ կամ 42.7%, որի արդյունքում 2018թ-ի  նշանակված 1,075.3 մլն. դրամ տուգանքների  համեմատ ավելացել է 870.1 մլն. դրամով կամ 80.9%-ով: Մեկ ակտի հաշվարկով տուգանքի գումարի միջին չափը 2018 թ.-ի 7707 դրամի համեմատ աճել է 2,063 դրամով կամ 27%-ով՝ կազմելով  9,770  դրամ: 


Ծառայությունների մատուցման գծով մուտքերի տարեկան չափը նախատեսվում է սահմանել  4,137.9 մլն. դրամ, տարեսկզբի 3.500.0 մլն. դրամ պլանային ցուցանիշից 637.9 մլն. դրամով կամ 18.2 %-ով ավելի։ 2018թ.-ին փաստացի մուտքագրվել է  3,770.45 մլն. դրամ, որը 2017թ.-ի փաստացի 3384.8 մլն. դրամ ցուցանիշի համեմատությամբ ավելի է 385,65 մլն. դրամի չափով կամ 11.4 %-ով: 2019թ.-ի 6 ամիսների փաստացի մուտքերը կազմում են 2,340.7 մլն. դրամ, որը տարեկան հաստատված ցուցանիշի 66.9%-ն է, իսկ 2018թ.-ի նույն ժամանակահատվածում մուտքագրված 1,752.5 մլն դրամը գերազանցում է  588.2 մլն դրամով կամ 33.6%-ով: Մուտքերի միջին ամսական չափը կազմում է 390.1 մլն. դրամ: 2019թ.-ի ապրիլ ամսվա փաստացի 448.8 մլն. դրամ մուտքերը համեմատած մարտ ամսվա 368.5 մլն. դրամի հետ աճել են 21.8%-ով, մայիս ամսվա 451.8 մլն. դրամ մուտքերը ապրիլ ամսվա 448.8 մլն. դրամի նկատմամբ՝ 0.7%-ով, իսկ հունիս ամսվա 446.6 մլն. դրամ մուտքերը մայիս ամսվա 451.8 մլն. դրամի նկատմամբ նվազել են՝ 1.2%-ով: Ըստ այդմ 2019թ.-ի առաջիկա 6 ամսվա կանխատեսվող մուտքերը նախատեսվում է սահմանել 1,797.2 մլն. դրամ կամ միջին ամսական հաշվարկով 299.5 մլն. դրամ:

ՃՈ 2019 թ.-ի ծախսերը  սահմանվել է   10,992.96  մլն. դրամի չափով, որից 9,878.61 մլն.դրամը, 89.9 %-ը՝ ընթացիկ,  իսկ 1,114.35 մլն. դրամը, 10.1 %-ը՝ կապիտալ ծախսերի գծով:

Նախագծով՝ ծախսերի չափը նախատեսվում է ավելացնել կանխատեսվող՝ 2696.4 մլն. դրամ եկամուտների չափով, որից 1905.5 մլն. դրամը կամ 70.7 %-ը՝ ընթացիկ, իսկ 790.9 մլն. դրամը կամ 29.3 %-ը՝ կապիտալ ծախսերի գծով:
 
Նախատեսվող ծախսերի բաշխվածությունն, ըստ տնտեսագիտական դասակարգման հոդվածների  հետևյալն է.

«Աշխատավարձ և դրան հավասարեցված վճարումներ» 4111 հոդված. նախատեսվում է ավելացնել 77.57 մլն. դրամի չափով : 

Տրանսպորտային միջոցների հաշվառման գործողությունների, դրան առնչվող այլ գործողությունների քանակի ավելացման արդյունքում անհրաժեշտություն է առաջացել ՃՈ հաշվառման-քննական ստորաբաժանումներում պայմանագրային հիմունքներով աշխատանքի ընդունել թվով 71 աշխատակցի: Աշխատակիցների քանակի ավելացման անհրաժեշտությունը ուղղակիորեն պայմանավորված է գործարքների քանակի ավելացմամբ : 


Առավել ծանրաբեռնված է ՃՈ Երևանի հաշվառման-քննական բաժինը, որտեղ 2018թ.-ի վեց ամիսների ընթացքում միջին օրական հաշվարկով Երևանի ՀՔ բաժնում իրականացվել է տրանսպորտային միջոցի պետական գրանցման (գրանցում, փոփոխում, դադարում) 309 գործարք, տրանսպորտային միջոցի հաշվառման (հաշվառում, վերահաշվառում, հաշվառումից հանում) 391 գործարք և թվով 51 հատ տրանսորտային միջացի գրավի իրավունքի գրանցում: Նշված գործարքները իրականացվել է 23 աշխատակցի կողմից:


2019թ.-ի վեց ամիսների ընթացքում ՃՈ Երևանի հաշվառման քննական բաժնի աշխատակիցների կողմից իրականացվել է տրանսպորտային միջոցի պետական գրանցման (գրանցում, փոփոխում, դադարում) 388 գործարք, ինչը 25.5 %-ով գերազանցում է նախորդ տարվա նույն ժամանակահատվածի ցուցանիշը, տրանսպորտային միջոցի հաշվառման (հաշվառում, վերահաշվառում, հաշվառումից հանում) 499 գործարք, ինչը ավել է նախորդ տարվա նույն ցուցանշից 27.6 %-ով և թվով 62 հատ տրանսպորտային միջոցի գրավի իրավունքի գրանցում, որն էլ գերազանացում է նախորդ տարվա ցուցանիշը 21.5 %-ով:


2018թ.-ին մեկ տեսուչը միջին օրական հաշվարկով կատարել է տրանսպորտային միջոցի պետական գրանցման (գրանցում, փոփոխում, դադարում) 13 գործարք, տրանսպորտային միջոցի հաշվառման (հաշվառում, վերահաշվառում, հաշվառումից հանում) 16 գործարք և թվով 2 հատ տրանսպորտային միջոցի գրավի իրավունքի գրանցում, իսկ 2019թ.-ին՝  տրանսպորտային միջոցի պետական գրանցման (գրանցում, փոփոխում, դադարում) 16 գործարք, տրանսպորտային միջոցի հաշվառման (հաշվառում, վերահաշվառում, հաշվառումից հանում) 21 գործարք և թվով 3 հատ տրանսպորտային միջոցի գրավի իրավունքի գրանցում:
«Կապի ծառայություններ» 4214 հոդված. նախատեսվում է ավելացնել 10.28 մլն դրամի չափով, որից 9.24 մլն. դրամը ուղղվելու է ՃՈ 330 տրանսպորտային միջոցները տեղորոշման (GPS) համակարգերով համալրելու ծախսերի ֆինանսավորմանը: Համակարգի ներդրման նպատակն է ճանապարհապարեկային ծառայության կարգախմբերի տեղակայման իրական ժամանակում մշտադիտարկման իրականացումը օպերատիվ կառավարման կենտրոնում (այսուհետ՝ ՕԿԿ) տեղադրված մոնիտորների միջոցով, դրանց վերահսկումը, 1-77 ահազանգերի էլ. քարտերում մեքենայի հետագծի պահպանումը, ինտերակտիվ քարտեզի օգնությամբ քաղաքում իրավիճակի վերահսկողությունը և այլն: Տարբեր բնակավայրերում պայմանավորված ճանապարհներին ճանապարհային երթևեկության ծանրաբեռնվածությամբ, ՕԿԿ-ի միջոցով կտրվեն հրահանգներ կարգախմբերին խցանված փողոցներում և խաչմերուկներում արագ արձագանքելու նպատակով: Յուրաքանչյուր պարեկային կարգախմբի  ամսական վարձը կազմում է 4.0 հազ. դրամ: Հաշվարկը կատարվել է 7 ամսվա  համար:
Ոստիկանության police.am կայքի «Ծանուցումների էլեկտրոնային համակարգ» բաժնում գրանցված քաղաքացիներին  կարճ հաղորդագրություններով  ծանուցման նպատակով 2018 թ,-ին կնքված պայմանագրով նախատեսվել էր 250.0 հազ. դրամ, որը բավարար էր 41.467 կարճ հաղորդագրություն ուղարկելու համար: Այդուհանդերձ, գրանցված քաղաքացիներին պատշաճ սպասարկելու և ուղարկվող հաղորդագրությունների անընդհատությունն ապահովելու  արդյունքում  նշվածից զատ ուղարկվել է ևս 174.122 հաղորդագրություն, 1.04 մլն. դրամ գումարով, որը ենթակա է  վճարման ծառայությունները մատուցած ընկերությանը: Այդ իսկ նպատակով տվյալ ծախսը նախատեսվում է  իրականացնել որպես գնում չհանդիսացող ծախս: 

  
«Գույքի և սարքավորումների վարձակալություն» 4216 հոդված. Նախատեսվում է  ավելացնել  1.18 մլն. դրամով՝ պայմանավորված Կոտայքի ՀՔԲ-ի համար «հերթերի կառավարման համակարգ» վարձակալելու հանգամանքներով: 
Արտագերատեսչական ծախսեր (4217 հոդված). Նախատեսվում է  ավելացնել  3.8 մլն. դրամով, որից 2.0 մլն. դրամը ուղղվելու է ՃՈ 11 հաշվառման-քննական ստորաբաժանումների տեխնիկական միջոցներով պահպանությանը, որոնք ներկայումս համալրված են ահազանգման համակարգերով, սակայն միացված չեն ՊՊԳՎ ահազանգման համակարգերին: Յուրաքանչյուր ստորաբաժանման  ամսական վարձը կազմում է 30.0 հազ. դրամ (11 ստորաբաժանում x 30.0 հազ. դրամ x 6 ամիս= 1 980.0 հազ. դրամ):
Տարբերությունը՝ 1.8 մլն. դրամ գումարով նախատեսվում է ուղղել ՃՈ 1-ին սպայական գումարտակի և հարող տարածքի, ինչպես նաև  2-րդ սպայական գումարտակի, հետաքննչական բաժնի, հարող տարածքի պահպանությանը: Տարեսկզբին նշված ստորաբաժանումների պահպանության համար սահմանված ամսական վարձավճարը կազմել է 390.0 հազ. դրամ, ընդամենը՝ 9,360.0 հազ դրամ՝ տարեկան (390.0 հազ. դրամ x 2 ստորաբաժանում x 12 ամիս): Սակայն, ՀՀ կառավարության 2015 թ-ի հունվարի 22-ի թիվ 25-Ն որոշմամբ հաստատված նորմատիվներին համապատասխան պահպանության ծառայություններ ձեռք բերելու արդյունքում ամսական պայմանագրային գումարի չափը կազմում է  539.0 հազ. դրամ (149 հազ. դրամով ավելի), որով պայմանավորված չբավարարող գումարի չափը կազմում է 1.79 մլն. դրամ (149.0 հազ. դրամ x 2 ստորաբաժանում x 6 ամիս=1788.0 հազ. դրամ):
«Համակարգչային ծառայություններ» 4232 հոդված: Նվազեցվում է 121.6 մլն. դրամով:
ՃՈ 2019թ-ի արտաբյուջետային միջոցների գնումների պլանով «Ցանցային համակարգչային ծրագրային փաթեթների մշակման ծառայություններ», «հակավիրուսային համակարգչային ծրագրային փաթեթներ» «Ցանցերի փոխկապակցվածության ծառայություններ» գնման առարկաների ձեռք բերման նպատակով նախատեսվել են համապատասխանաբար 105.0 մլն. դրամ, 7.2 մլն. դրամ և 9.4 մլն. դրամ, ընդամենը՝ 121.6 մլն. դրամ: Սակայն տվյալ գնման առարկաների գնման պահանջը վերանալու հանգամանքով պայմանավորված սույն  Նախագծով առաջարկվում է նվազեցնել նշված գումարները և ուղղել հրատապ այլ ծախսերի կատարմանը:

 «Ընդհանուր բնույթի այլ ծառայություններ» 4239 հոդված. Նախատեսվում է ավելացնել  881,3 մլն. դրամի չափով, հետևյալ նպատակներով.

ՃՈ 2-րդ սպայական գումարտակի պարեկային ավտոմեքենաների լվացման ծառայությունների ձեռքբերման համար՝ 14.0 մլն.դրամ, ընթացիկ տարվա  հուլիս-դեկտեմբեր ամիսների հաշվարկով: Ներկայումս նմանատիպ ծառայություն ձեռք է բերվում ՃՈ 1-ին սպայական գումարտակի, ուղեկցող վաշտի և վարչական ապարատի համար: 
Լուսազդանշանների պահպանման ծառայությունների ձեռք բերման նպատակով 31.05.2018թ.-ին կնքվել է  445,0 մլն. դրամ ընդհանուր գումարով պայմանագիր, որից 2018թ. համար սահմանվել է  318,1 մլն. դրամ, փաստացի մատուցվել է 226,7 մլն. դրամ գումարի ծառայություն (տարբերությունը պայմանավորված է ինչպես փաստացի սպասարկված լուսացուցային օբյեկտների քանակի նվազման՝ 255-ի փոխարեն սպասարկվել է 249, այնպես էլ միավոր գնի նվազման հանգամանքներով՝ 774000 դրամի փոխարեն՝ 602000 դրամ, որից հետո սահմանված 318,1 մլն. դրամ գումարի համաձայնագիրը նվազեցվել է 91,4 մլն. դրամով և սահմանվել 226,7 մլն. դրամ: Տվյալ պայմանագրի տեխնիկական բնութագիրը բաղկացած է 8 կետից, որից 8-րդ կետը վերաբերում է թվով 249 փաստացի շահագործվող լուսացույցային օբյեկտների պահպանմանը և սպասարկմանը, 1 լուսացույցային օբյեկտի տարեկան սպասարկման արժեքը կազմում է 774.0 հազ. դրամ, ընդհանուր տարեկան սպասարկման գումարը 192.7 մլն. դրամ: ՀՀ Կառավարության 2018 թվականի դեկտեմբերի 27-ի N 1515-Ն որոշմամբ նախատեսվել է ընդամենը 98.0 մլն. դրամ կամ 94.7 մլն. դրամով պակաս, որը պայմանավորված էր, այն հանգամանքով, որ ՀՀ ոստիկիանության կողմից առաջարկություն էր ներկայացվել ՀՀ կառավարություն՝ <<Երևան քաղաքում տեղական ինքնակառավարման մասին>> ՀՀ օրենքի 57-րդ հոդվածի 2-րդ մասի 1-ին կետի հիմքով տվյալ ծառայությունները Երևանի քաղաքապետարանի կողմից ձեռք բերելու համար, որի մասով մինչ օրս որևիցե փոփոխություն դեռ տեղի չի ունեցել :

  Հաշվի առնելով վերոգրյալը և լուսացույցային  համակարգի բնականոն աշխատանքի ապահովման հանգամանքը, անհրաժեշտ է Պայմանագրի տեխնիկական բնութագրի 8-րդ կետով նախատեսված ծառայության ձեռքբերման համար նախատեսել  94.7 մլն. դրամ: Եվս  68.4 մլն. դրամ առաջարկվում է նախատեսել 1-7-րդ կետերի համար՝ հաշվի առնելով, որ ընթացիկ տարում տվյալ ծախսերի ուղղությամբ ֆինանսական միջոցներ նախատեսված չեն: Ընդամենը ավելացումը կազմում է 163.1 մլն. դրամ, նկատի  ունենալով նաև, որ  օրենսդրությկամբ սահմանաված կարգով նախատեսվում է պայմանագրային գումարն ավելացնել մինչև 10 %ով  կամ 42.8 մլն. դրամի չափով: Հաշվարկը կցվում է:
Հավատարմագրային կառավարման ծառայությունների ձեռք բերման գծով հատկացումները նախատեսվում է ավելացնել 704.2 մլն. դրամ գումարի չափով, որից 479.5 մլն. դրամը՝  հավատարմագրային կառավարման հանձնված  համակարգերի պահպանման, շահագործման և սպասարկման  գծով «էլլիպս ՋիԷյ» ՍՊԸ-ի կողմից  2018 թ.-ի մայիս-դեկտեմբեր ամիսների ընթացքում կատարված և հատուցման ենթակա, սակայն  հավատարմագրային կառավարչի՝ «Սեքյուրիթի Դրիմ» ՍՊԸ-ի  գրության հիման վրա ՃՈ-ի կողմից  նշված ժամանակահատվածում չհատուցված ծախսերն են, 124.7 մլն. դրամը՝ «Սեքյուրիթի Դրիմ» ՍՊԸ-ի  կողմից 2018 թ.-ին փաստացի կատարված և հատուցման ենթակա, սակայն միջոցների սղության պատճառով ՃՈ-ի կողմից տվյալ տարում չհատուցված ծախսերն են, իսկ 100.0 մլն. դրամը՝ տեսանկարահանող սարքերով արձանագրվող մուտքերի ավելացման արդյունքում հավատարմագրային կառավարչի ավելացվող վարձատրության գծով ծախսերն են:
«Մասնագիտական ծառայություններ» 4241 հոդված: Ավելացվում է 0.27 մլն դրամով՝ մաքսային միջնորդի ծառայությունների գծով նախորդ տարվա պարտավորությունները մարելու նպատակով: 
0.07 մլն դրամ պարտավորությունը ձևավորվել է 2017թ.-ից. 20-07-2017թ. «Արմ ընդ Դավ» ՍՊԸ-ի /ՀՎՀՀ՝ 04426255/ հետ կնքվել է թիվ ՀՀ ԿԱ Ո ՄԱԾՁԲ-ՃՈ-ԲՐՈՔԵՐ-2017 պայմանագիր՝ 144.0 հազ. դրամ գումարով, վճարահաշվարկային փաստաթղթերով ներկայացված ծառայությունների ընդհանուր գումարը   կազմել է 203.0 հազ. դրամ, քանի որ հրատապությունից ելնելով պայմանագրից դուրս կատարվել է 72.0 հազ դրամի մաքսազերծման աշխատանքներ: Այդ իսկ նպատակով տվյալ ծախսը նախատեսվում է  իրականացնել որպես գնում չհանդիսացող ծախս :

0.2  մլն դրամ պարտավորությունը ձևավորվել է 2018թ.-ից. 26-06-2018թ.  «Արմ-Դավ» ՍՊԸ-ի  /ՀՎՀՀ՝ 00128999/ հետ կնքվել է թիվ ՀՀ ԿԱ Ո ՄԱ-ԾՁԲ-ԲՐՈՔԵՐ/2018/ՃՈ պայմանագիր՝ 200.0 հազ. դրամ գումարով: Սակայն մաքսային բրոքերի կողմից համապատասխան փատաթղթերը ձևակերպվել են «Արմ ընդ Դավ» ՍՊԸ-ի  /ՀՎՀՀ՝ 04426255/ կողմից, ուստի վճարումը չի կատարվել: Մատակարարին տեղեկացվել է նշված խնդրի մասին և վերջինս  համապատասխան փոփոխությունները կատարել է  28.12.2018թ.-ին, երբ վճարում այլևս հնարավոր չէր իրականացնել գանձապետական համակարգով: Ուստի նշված պարտավորությունը տեղափոխվել է 2019թ.՝ որպես գնում չհանդիսացող ծախս:
«Շենքերի և կառուցների ընթացիկ նորոգում և պահպանում» 4251 հոդված: Ավելացվում է 11.18 մլն. դրամի չափով ՝ ՈՍ կարիքների համար: Նախատեսվում է 11.18 մլն. դրամ գումարից 6.0 մլն. դրամը ուղղել ոստիկանության մյուս ստորաբաժանումների վարչական շենքերում ընթացիկ վերանորոգման աշխատանքների (փականների վերանորոգման, ծորակների փոխարինման և այլն), իսկ 5.18 մլն. դրամը՝ ջեռուցման համակարգերի ընթացիկ նորոգման և սպասարկման ծառայությունների ձեռքբերմանը (գազայրիչների, մարտկոցների, ջրի պոմպերի պահեստամասերի փոխարինում և այլն )  

«Մեքենաների և սարքավորումների ընթացիկ նորոգում և պահպանում» 4252 հոդված: Ավելացվում է 14.0 մլն. դրամով, որից 10,0 մլն. դրամը նախատեսվում է ՈՍ, իսկ 4.0 մլն. դրամը՝ ՃՈ կարիքների համար: ՃՈ-ին հատկացվող գումարից 2,5 մլն դրամը նախատեսվում է ուղղել ճանապարհային ոստիկանության Երևանի ՀՔԲ-ի օդափոխման համակարգերի նորոգման և սպասարկման ծառայությունների ձեռքբերմանը: Օդափոխման համակարգերը 4-ն են, որոնցից մեկ միավորի գինը 1706.4 հազ. դրամ, իսկ 3 -ը՝ 1,618.68 հազ. դրամ: Նշված օդափոխման համակարգերը ձեռք են բերվել 2012թ.-ին և ֆիզիկապես մաշվել են, ինչի հետևանքով անհրաժեշտություն է առաջացել սարքերը վերանորոգել: Յուրաքանչյուր սարքի վերանորոգման համար նախատեսվել է 625.0 հազ. դրամ:
Գաջեգործների 76 հասցեում կառուցվել և շահագործման է հանձնվել ՀՀ ոստիկանության ՃՈ երկրորդ հայելային սերվերային հանգույցը, որի անվտանգության և անընդհատ աշխատունակության ապահովման համար կենսական անհրաժեշտություն է առաջացել լրացուցիչ ներդնել մարտկոցների բարձր տարողությամբ անխափան էլ. սնուցման համակարգ: Սկսած 2012թ.-ից էլեկտրաէներգիայի անջատման հաճախակի դեպքեր են արձանագրվել, որոնց հնարավոր հետևանքները կանխվել են դիզելային գեներատորի շնորհիվ: Նշված դիզելային գեներատորը ձեռքբերման օրվանից տարիներ շարունակ չի սպասարկվել և գտնվում է անմխիթար վիճակում: 2019թ.-ի ծախսերի նախահաշվով դիզելային գեներատորի սպասարկման համար նախատեսվել է 1500.0 հազ դրամ գումար: 

ՈՍ կարիքների համար նախատեսվող գումարը ուղղվելու է ոստիիկանության պարեկապահակային ծառայության տրանսպորտային միջոցների վրա տեղադրված լուսաձայնային սարքերի վերանորոգման և սպասարկման ծառայությունների ձեռքբերմանը: Նշված գնումը նախատեսվում է իրականացնել «ՄԱ» գնման ձևով՝ ՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (հիմք` 19.03.2015թ-ի թիվ ՀՀ ԿԱ Ո-ՇՀԱՊՁԲ-11/12-1292015/ՃՈ/Մ պայմանագիրը):
«Գրասենյակային նյութեր և հագուստ» 4261 հոդված: Ավելացվում է 395,1 մլն. դրամ գումարով, որից 378,5 մլն. դրամը նախատեսվում է ՃՈ, իսկ 16,6 մլն. դրամը՝ ՈՍ ծախսերի համար: ՃՈ-ին հատկացվող գումարից 377,0 մլն. դրամ ավելացվում են 121.500 հատ հաշվառման վկայագրերի պլաստիկ քարտեր և դրանց տպագրման համար անհրաժեշտ նյութեր ձեռք բերելու համար, մասնավորապես՝ 759 տուփ տպագրման համար թափանցիկ պաշտպանիչ թաղանթ և 222 տուփ տպագրման համար կինեգրամով պաշտպանիչ թաղանթ: 2019թ.-ի 5 ամիսների ընթացքում քաղաքացիներին փաստացի հատկացվել է 86717 հատ հատ հաշվառման վկայագրերի պլաստիկ քարտ, որից՝ 13,436 հատը հունվար, 16,057 հատը փետրվար, 17,688 հատը մարտ, 19,787 հատը՝ ապրիլ ամսվա ընթացքում, 19749 մայիս ամսին: Մայիս ամսվա ընթացքում հատկացումների քանակը համեմատած հունվար ամսվա  հետ աճել է 6,313 հատով կամ 47.0%-ով: Հաշվի առնելով աճի միտումը և այն, որ ՀՀ ներմուծվող տրանսպորտային միջոցների մաքսազերծման արտոնյալ պայմանները գործելու են մինչև 2020թ.-ի հունվարի 1-ը, կանխատեսվում է, որ մինչև տարեվերջ տարեկան պահանջարկը կկազմի 280,000 հատ : ՀՔԲ-ների գործունեության անընդհատությունն ապահովելու նպատակով նշված գնման առարկները անհրաժեշտ է ձեռք բերել հնարավորիս սեղմ ժամկետում, ուստի առաջարկվում է գնման գործընթացները իրականացնել հրատապ բաց մրցույթի (ՀԲՄ) գնման ձևով:
ՃՈ կարիքների համար նախատեսվում է ձեռք բերել  տոներային քարտրիջներ, գնումների պլանով նախատեսված այլ գրենական պիտույքներ և նյութեր՝  1,5 մլն դրամ  գումարով:
ՀՀ ոստիկանության 110 ստորաբաժանումների համար նախատեսվում է ձեռք բերել 16,6 մլն. դրամ ընդհանուր գումարով գրասենյակային նյութեր և գրենական պիտույքներ, որից 9,3 մլն. դրամը՝  A 4 ֆորմատի թղուղթ: 
 «Տրանսպորտային նյութեր» 4264 հոդված: Ավելացվում է 98.06 մլն. դրամի չափով, որից 0.54 մլն. դրամը հակասառիչ հեղուկ (A դասի կոնցենտրանտ,  A-40 դասի` 40 C աստիճան սառման ջերմաստիճանով, A-65 դասի` 65 C սառման ջերմաստիճանով), իսկ 97.52 մլն. դրամը՝  ՃՈ կարիքների համար  235000 լիտր բենզին  415 դրամլիտր գնով  ձեռք բերելու համար: ՀՀ կառավարության 27.12.2018թ.-ի թիվ N 1515-Ն որոշմամբ հաստատված նախահաշվով նախատեսված բենզինի քանակը չի բավարարում տարեկան պահանջարկն ապահովելու համար: Ամբողջական պահանջարկը, սահմանված նորմաներին համապատասխան կազմում է 1810118 լիտր, սակայն գնումների պալանով նախատեսված է 1,574,782 լիտր: Նախատեսված քանակը լրացնելու նպատակով առաջարկվում է քանակն ավելացնել 235000 լիտրով: 
 «Կենցաղային և հանրային սննդի նյութեր» 4267 հոդված: Ավելացվում է 18,85 մլն. դրամով: Ավելացումը պայմանավորված է  ՈՍ կենտրոնական ապարատին և ենթակա  թվով 110 ստորաբաժանումներին անհրաժեշտ սանիտարահիգիենիկ և կենցաղային նյութերով ապահովելու հանգամանքով:
«Հատուկ նպատակային այլ նյութեր» 4269 հոդված: Ավելացվում է 489,8 մլն. դրամով: Ավելացումը պայմանավորված է ՃՈ ՀՔԲ ստորաբաժանումների կողմից քաղաքացիներին հատկացվող տ/մ հաշվառման համարանիշերի աննախադեպ աճով և  պահանջարկն ապահովելու նպատակով անհրաժեշտ է բյուջետային և արտաբյուջետային միջոցների հաշվին նախատեսված 300,002 հատ (բյուջե՝ 107868 հատ, արտաբյուջե՝ 192134 հատ) քանակն  ավելացնել ևս 260,000 հատով` 487.5 մլն. դրամ գումարի շրջանակում: 
2019թ.-ի 5 ամիսների ընթացքում քաղաքացիներին փաստացի հատկացվել է  167,919 հատ հաշվառման համարանիշ, որից՝ 26,249 հատը հունվար, 30,786 հատը փետրվար, 33,930 հատը մարտ, 38,529 հատը՝ ապրիլ, 38,425 հատ մայիս ամսին:  Մայիս ամսվա ընթացքւմ հատկացված քանակը համեմատած հունվար ամսվա հատկացված քանակի հետ աճել է 12,176 հատով կամ 46.4%-ով: Հաշվի առնելով, որ ԵԱՏՄ անդամ այլ պետությունների հետ ներմուծվող ավտոմոբիլների մաքսային ձևակերպումների ընթացքում հաշվարկվող մաքսատուրքի և ԱԱՀ-ի տոկոսադրույքների տարբերությունը վերանում է 2020թ.-ին, ապա ընթացիկ տարում ըստ ՃՈ կանխատեսումների սպասվում է 2018թ.-ից ավելի շատ ավտոմոբիլների ներմուծում ՀՀ տարածք և հաշվառման, հաշվառումից հանելու գործարքների քանակի ավելացում, կանխատեսվում է, որ մինչև տարեվերջ՝ 7 ամիսների հաշվարկով կպահանջվի 392,083 հատ համարանիշ`  , կամ միջին ամսական 56,011 հատ, ընդամենը՝ 560,002 հատ:  
0.4 մլն. դրամ նախատեսվում է թվով 2334 հատ տարանցիկ համարանիշների ձեռքբերման համար:  
1.9 մլն. դրամը նախատեսվոււմ է ՈՍ կապի վարչության համար անհրաժեշտ ձեռքի գործիքների, կցորդիչների, գրպանի լապտերիկների և այլ գնման առարկաների ձեռքբերման համար:
 «Այլ հարկեր» 4822 հոդված: Ավելացվում է 13.4 մլն. դրամով: Ավելացումը պայմանավորված է ՀՀ ոստիկանության և ռուսական «Տիպոգրաֆիա No 2» ՍՊԸ-ի հետ 05.04.2019թ.-ին կնքված թիվ ՀՀ Ո ԷԱՃԱՇՁԲ-ՀԱՄ-2019/Ա-3 պայմանագրի շրջանակներում ԵՏՄ ներմուծումից գոյացած ավելացված արժեքի հարկը մարելու հանգամանքով:Պայմանագրի գինը կազմում է  66,85 մլն. դրամ, որի ԱԱՀ-ն կազմում է վերջինիս 20%-ը՝ 13.4 մլն. դրամ: 

«Կառավարման մարմինների գործունեության հետևանքով առաջացած վնասների  կամ վնասվածքների  վերականգնում» 4851 հոդված: Ավելացվում է 12.3 մլն. դրամով: 2018թ.-ի համար փոխանցվել է 2175 դատական գործերի և Հարկադիր կատարումն ապահովող ծառայության  (այսուհետ՝ ՀԿԱԾ) կողմից ստացված որոշումների դիմաց 24,9 մլն. դրամ գումար՝ որպես դատարանի կողմից ճանաչված այլ ծախսերի հատուցում, ներկայացուցչի վճարի գծով դատական ծախսերի հատուցում, փոստային ծախս և այլն: 2018թ.-ի դեկտեմբեր ամսին ստացվել է 185 դատական գործեր և ՀԿԱԾ կողմից ստացված որոշումներ՝ 1,8 մլն դրամ գումարով: Արդյունքում, 2018թ.-ին ներկայացված 2360 դատական գործերի և ՀԿԱԾ կողմից ստացված որոշումների դիմաց փաստացի վճարվել է 24.9 մլն. դրամ, իսկ 01.01.2049թ-ի դրությամբ պարտավորությունը  կազմել է 1.8 մլն. դրամ, որը վճարվել է 2019թ-ին:
2019թ.-ի համար նշված ծախսային հոդվածով նախատեսվել է 15.0 մլն. դրամ, ևս 12,0 մլն. դրամով նախատեսվում է ավելացնել ֆինանսավորումը, քանի որ հինգ ամիսների ընթացքում արդեն իսկ ստացվել են թվով 985 տարատեսակ գրություններ, որոնց դիմաց վճարվել է 9,9 մլն. դրամ, իսկ 552 գրություններով ձևավորվել է 4,4 մլն. դրամ պարտավորություն:
Շենքերի և շինությունների կառուցում (5112 հոդված):  Ավելացվում է 31.2 մլն. դրամ: Նախատեսվում է  ճանապարհային երթևեկությունը կարգավորելու նպատակով Երևան քաղաքի թվով 4 խաչմերուկներում նոր լուսացույցային օբյեկտեների տեղադրման աշխատանքները, հեղինակային և տեխնիկական հսկողությունները՝ Բագրեվանդ-Թևոսյան, Ա. Խաչատրյան-Հ. Հակոբյան, Մարշալ Բաբաջանյան-Աշխաբադ, Զաքարիա Քանաքեռցու-Ծարավ Աղբյուրի խաչմերուկներ: Նշված խաչմերուկների համար 2018թ.-ին մրցութային ընթացակարգով ձեռք են բերվել նախագծանախահաշվային փաստաթղթեր, որոնց հիման վրա ձևավորվել են կառուցապատման աշխատանքների գումարները: 

«Շենքերի և շինությունների կապիտալ վերանորոգում» 5113 հոդված: Ավելացվում է 149,6 մլն. դրամով: Նախատեսվում է ՀՀ ոստիկանության ՃՈ սպայական 2-րդ գումարտակի 2-րդ վաշտի (Աշտարակի խճուղու) հենակետի վերակառուցման, հեղինակային և տեխնիկական հսկողության ծառայությունների ֆինանսավորման համար: Նշված գումարը սահմանվել է ներկայացված նախագծանախահաշվային փաստաթղթերի հիման վրա (կցվում են):

«Վարչական սարքավորումներ» 5122 հոդված: Ավելացվում է 579.5 մլն. դրամով, որից 456.7 մլն. դրամը ՃՈ, իսկ 122,8 մլն. դրամը ՈՍ մյուս ստորաբաժանումների համար:

 ՃՈ-ին հատկացվող միջոցներից 18,6 մլն. դրամ գումարը նախատեսվում է ուղղել թվով 40 ապակիների մգեցվածությունը չափող սարքերի ձեռքբերմանը: Ավելացման համար հիմք է հանդիսացել ՀՀ-ում գրանցված ճանապարհատրանսպորտային պատահարների վերլուծությունը: Բազմաթիվ պատահարների առաջացմանը նպաստել են տրանսպորտային միջոցի առջևի հողմապակու գունամշակման ստանդարտների խախտումով երթևեկելը, մասնավորապես 2016թ. հունվարի 18-ից սկսած թաղանթապատված հողմապակիներով երթևեկող տրանսպորտային միջոցների նկատմամբ իրականացվող կանխարգելիչ աշխատանքը տվել է դրական արդյունք և այդ տեսակի խախտումներով երթևեկող 17.807 տրանսպորտային միջոցների հողմապակիները բերվել են գործարանային տեսքի: Նկարագրված իրավիճակը պահպանելու նպատակով նախատեսվում է ավելացնել ապակիների մգեցվածությունը չափող սարք 40 հատով, որի արդյունքում ՃՈ ՃՊԾ պարեկային կարգախմբերի համալրվածությունը կապահովվի 22%-ով:  
3,8 մլն. դրամ գումարը նախատեսվում է ուղղել 8 սքաներների /շտրիխ կոդ կարդացող/ (1 հատ ՊՀՎ, 1 հատ ՎԳԲ, 3 հատ ԽԱԿ, 3 հատ Քարտուղարություն) ձեռքբերմանը: 
ՀՀ ոստիկանության ՃՈ ծրագրային ապահովման և տեխնիկական սպասարկման (այսուհետև՝ ԾԱՏՍ) բաժնի կողմից մշակվել և շահագործման է հանձնվել «Հայփոստ» ՓԲԸ-ի ազգային օպերատորի կողմից առաքված ծանուցագրերի թվայնացման էլեկտրոնային համակարգը: Համակարգի վեբ կայքի միջոցով թվայնացված ծանուցման թերթիկները հասանելի են ՀՀ ԱՆ Հարկադիր կատարումն ապահովող ծառայությանը: «Վարչարարության հիմունքների և վարչական վարույթի մասին» ՀՀ օրենքի 88-րդ հոդվածի և «Դատական ակտերի հարկադիր կատարման մասին» ՀՀ օրենքի պահանջները կատարելու նպատակով անհրաժեշտ է թվայնացված ծանուցման թերթրիկների օրինակով ՀՀ ԱՆ Հարկադիր կատարումն ապահովող ծառայությանը հասանելի դարձնել նաև վերադարձված (չծանուցված) ծրարների մասին տեղեկությունները: Նշված գործառույթը իրականացնելու համար անհրաճեշտ է համալրել տվյալների պահպանման հիշասարքը լրացուցիչ օգտագործելի մոտ 40 TrB հիշողության ծավալով: Այդ նպատակով նախատեսվում է 101,7 մլն. դրամ:
6,6 մլն. դրամը նախատեսվում է ուղղել 300 IP հեռախոսների ձեռքբերմանը: ՃՈ օպերատիվ կառավարման կենտրոնի 1-77 թեժ գիծ կատարված զանգերի ձայնագրման գործընթացն ապահովելու համար իրականացվել է IP հեռախոսակայանի ներդրման և համապատասխան կարգաբերման աշխատանքներ: IP հեռախոսակապի տեխնոլոգիաների կիրառման արդյունքում հնարավոր է իրականացնել նաև օպերատիվ կառավարման կենտրոնի 1-77 թեժ գիծ կատարված զանգերի ավտոմատ մուտքագրման՝ էլեկտրոնային մատյանի ներդրման ծրագրային ապահովման մշակում, ինչը և արդեն իսկ իրականացվում է համապատասխան ծրագրի մշակման եղանակով: Նշված տեխնոլոգիաների կիրառմամբ անկախ աշխարհագրական տեղակայումից, առանց լրացուցիչ մալուխային ուղիների անցկացման և մոնտաժման ներքին հեռախոսակապ է ապահովվել՝ ՃՈ բոլոր ստորաբաժանումների միջև: ՃՈ բոլոր ստորաբաժանումները ամբողջությամբ համապատասխան IP հեռախոսներով ապահովելու համար անհրաժեշտ է ձեռք բերել 300 IP հեռախոս, որի արդյունքում էապես կնվազեն հեռախոսակապի ապահովման ծախսերը:

20,8 մլն. դրամը նախատեսվում է ուղղել 75 ցանցային բաժանարարների ձեռքբերմանը: IP հեռախոսակայանի և ՃՈ կողմից շահագործվող և մշակման փուլում գնտվող  էլեկտրոնային համակարգերի բնականոն աշխատանքն ապահովելու համար խիստ անհրաժեշտություն է առաջացել առկա լոկալ համակարգչային ցանցի չկառավարվող կոմուտատորները (ցանցային բաժանարարերը) փոխարինել կառավարվող կոմուտատորներով  (ցանցային բաժանարարներով), քանի որ ցանցի խափանումների դեպքում առաջանում է խափանումներ ՃՈ գործունեության գրեթե բոլոր ոլորտներում։

74,9 մլն. դրամը նախատեսվում է ուղղել թվով 150 համակարգչի ձեռքբերմանը: ՃՈ կողմից շահագործվող համակարգիչների զգալի մասը բարոյապես և ֆիզիկապես հնացած է և ելնելով տեխնիկական առանձնահատկություններից ու հզորությունից, համալրված է Windows XP օպերացիոն համակարգով: Վերջինս դեռևս 2014 թվականից հանված է սպասարկումից և աջակցումից, ինչի արդյունքում բարդություններ են առաջանում թե հակավիրուսային համակարգերի տեղադրման և անվտանգության ապահովման համար, թե նորագույն տեղեկատվական տեխնոլոգիաների կիրառմամբ ժամանակակից ծրագրերի մշակման և ներդրման համար: Հարկ է նշել, որ Ճանապարհային ոստիկանությունում շահագործվող համակարգիչների քանակը կազմում է 535 հատ: 32 աշխատակից ներկա պահին ընդհանրապես չունեն համակարգիչ և չեն կարողանում օգտվել  ՃՈ-ի ծրագրերից:
22,9 մլն դրամը նախատեսվում է ուղղել 175 հատ անխափան սնուցման աղբյուրների ձեռքբերմանը: Վերջիններիս ձեռքբերման անհրաժեշտությունը պայմանավորված է նոր համակարգիչների ձեռքբերմամբ, որոնցից 25-ը ձեռք կբերվի 2019թ.-ի տարեսկզբին հաստատված նախահաշվով, իսկ 150 հատը՝ սույն նախագծով:
4,8 մլն դրամով նախատեսվում է ձեռք բերել 10 հատ պատճենահանման մեքենա խախտումների արձանագրման կենտրոնի համար:

3,9 մլն. դրամը կուղղվի 25 տեսախցիկների ձեռքբերմանը: Վարորդական վկայականների համար լուսանկարահանման գործընթացի խոչընդոտ է հանդիսանում ոչ բավարար լուսավորությունը և լուսավորության տարբեր աղբյուրների առկայությունը, որի արդյունքում ստացվում են անբավարար որակի լուսանկարներ, ինչը առաջացնում է քաղաքացիների արդարացի դժգոհությունը: Լուսանկարահանման գործընթացը ապահովող տեսախցիկները ևս անհրաժեշտ է փոխարինել լուսավորության տարբեր աղբյուրների առկայության ավտոկարգաբերման համակարգով օժտված ընդհանուր 25 տեսախցիկներով: Նշված քանակը նախատեսվում է բաշխել՝ ՃՈ ՀՔԲ՝ 2, Երևանի ՀՔԲ՝ 8, Կոտայքի ՀՔԲ՝ 3 և 12 ՀՔԲ ստորաբաժանումներին մեկական տեսախցիկներ: 
20,4 մլն. դրամը կուղղվի թվով 80 հատ բազմաֆունկցիոնալ տպիչ սարքերի ձեռքբերմանը: ՃՈ կողմից շահագործվող տպիչները նախատեսված չեն TCP/IP արձանագրությամբ համակարգչային լոկալ ցանցին միացման համար, ինչի հետևանքով ֆիզիկապես միացված են համակարգիչներին (USB) և օգտագործվում են փոխանակում-կիսելով (sharing): Տվյալ տեխնոլոգիայի կիրառման արդյունքում մեծաքանակ տպագրության ժամանակ առաջանում են տեխնիակակն խնդիրներ կապված print spooler սերվիսի հաճախակի խափանումների հետ, ինչը իր հերթին խաթարում է ծառայության բնականոն աշխատանքը: Խնդրի լուծման համար անհրաժեշտ է կիրառել TCP/IP արձանագրությամբ տպագրության հնարավորությամբ տպիչներ, իսկ օպտիմալացման համար ավելի նպատակահարմար է 3-ը 1-ում բազմաֆունկցիոնալ սարքերի կիրառումը, ինչը հնարավություն կտա մեկտեղել տպագրության, սքանավորման և պատճենման գործընթացը: 

18,6 մլն. դրամը ուղղվելու է հիշողության սկավառակների ձեռքբերմանը: ՃՈ ԾԱՏՍ բաժնի հրավերով Hewlett Packard Enterprise կազմակերպության (քանի որ առկա դատակենտրոնը HP արտադրության է) տեխնիկական մասնագետների հետ համատեղ մանրամասն ուսումնասիրել է ՃՈ սերվերային ենթակառուցվածքը: Վերլուծելով առկա ծավալները՝ պահպանվող տվյալների աճի տարեկան միջին ցուցանիշը կազմում է 15 ՏԲ և հաշվի առնելով ՃՈ կողմից պլանավորված պահպանվող և մշակվող տվյալների աճը, ինչպես նաև այն հանգամանքը, որ ՃՈ կողմից էլեկտրոնային եղանակով պահվող փաստաթղթերի պահպանման ժամկետը օրենքներով սահմանված է անժամկետ, կազմակերպության տեխնիկական մասնագետների կողմից խորհուրդ է տրվել կատարել ստորև նշված ենթակառուցվածքների ընդլայնում'  առկա 3PAR տվյալների պահպանման համակարգին ավելացնել մեկ դիսկային դարակ (enclosure)' համալարված առնվազն 22 հատ 1,8 TB SAS տիպի և 6 հատ 1,92 TB SSD սկավառակներով:

9,2 մլն. դրամը նախատեսվում է ուղղել թվով 7 դյուրակիր համակարգչի ձեռքբերմանը: ՃՈ էլեկտրոնային համակարգերը ներառում են ՃՈ գործունեության ոլորտին առընչվող գրեթե բոլոր գործառույթները: Ելնելով համակարգերի աշխատունակության ապահովման 24/7 ռեժիմով սպասարկման, աջակցման և անընդհատության ապահովման կենսական անհրաժեշտությունից՝ մշտադիտարկում իրականացնելու նպատակով ԾԱՏՍ բաժնի աշխատանքները պատշաճ կազմակերպելու համար անհրաժեշտ է 13” անկյունագծով 7 դյուրակիր համակարգիչ: Դյուրակիր համակարգիչները պետք է ունենան բարձր տարողությամբ մարտկոց, նախատեսված առնվազն 6-8 ժամ ավտոնոմ աշխատանքի համար, համալրված լինեն առնվազն 1 ՏԲ ծավալով արագագործ SSD սկավառակով և համապատասխանեն ծրագրային և տեխնիկական աջակցման, սպասարկման և մշտադիտարկման ապահովման համար նախատեսված տեխնիկական բնութագրերին:

5,5 մլն. դրամը՝ ADF-ով համալրված բարձր դիմացկունության 30 սքաներների ձեռք բերմանը: ՃՈ ներքոհիշյալ ստորաբաժանումների գործառույթների ապահովման համար անհրաժեշտ են բարձր դիմացկունության պատճենահանող սարքեր, քանի որ տվյալ ստորաբաժանումների միջին տարեկան փաստաթղթաշրջանառությունը կազմում է մոտ 125,000 պատճենահանման ենթակա փաստաթուղթ: Քանի որ ՃՈ հաշվառման քննական բաժինների կողմից տրանսպորտային միջոցների հաշվառման և վարորդական վկայականների տրամադրման գործընթացն ամբողջությամբ իրականացվում է բացառապես էլեկտրոնային եղանակով և քաղաքացիների կողմից ներկայացված փաստաթղթերը սքանավորվում և կցվում են տվյալ գործարքին, անհրաժեշտ է հաշվառման քննական բաժինները ապահովել ADF-ով համալրված բարձր դիմացկունության 30 սքաներներով: ՃՈ ՀՔԲ ստորաբաժանումների քանակը 12-ն է, որից միայն Երևանի ՀՔԲ-ի համար նախատեսվում է 4 սքաներ, իսկ մնացած ՀՔԲ-ներում բաշխված են հետևյալ կերպ՝  Կոտայքի ՀՔԲ 4 հատ, Աշտարակի ՀՔԲ 3 հատ, Արմավիրի ՀՔԲ 1 հատ, Գյումրու ՀՔԲ 1 հատ, Գորիսի ՀՔԲ 1 հատ, Իջևանի ՀՔԲ 3 հատ, Կապանի ՀՔԲ 1 հատ, Մասիսի ՀՔԲ 1 հատ, Վայքի ՀՔԲ 2 հատ, ՀՔ և ՏՄՏՓ բաժին 9 հատ: Ըստ այդմ այն ստորաբաժանումներում, որտեղ առկա է թերհամալրվածություն, նշված քանակները ձեռք բերելու դեպքում ամբողջությամբ կհամալրվեն տեխնիկական միջոցներով:
7,2 մլն. դրամ գումարով նախատեսվում է ձեռքբերել 1 հատ անխափան սնուցման սարք: Անհրաժեշտություն է առաջացել համալրել ՃՈ կողմից շահագործվող համակարգիչները անխափան սնուցման սարքերով, քանի որ էլ․ սնուցման խափանման դեպքում դիզելային էլ.գեներատորների շարժիչի ավտոմատ թողարկման և ավտովերանջատիչի կողմից գեներատորից սնուցման անցման ժամանակահատվածում համակարգիչները հոսանքազրկվում են՝ առաջացնելով ինֆորմացիա կորստի վտանգ և այլ տեխնիկական անսարքություններ։ Խնդիրը վերաբերում է Երևանի հաշվառման-քննական բաժնին, որտեղ կառուցված է «Ճանապարհային ոստիկանություն» ծառայության 2-րդ սերվերային հանգույցը, որն ապահովում է հանրապետության բոլոր հաշվառման-քննական բաժինների աշխատանքը: Սերվերային հանգույցի էլ. սնուցումը ապահովվում է առկա դիզելային գեներատորով, որի մեկնարկման և անջատման գործընթացը առաջացնում է շեղումներ 50 հերց հաճախականությունից: Ելնելով այդ հանգամանքից՝ խնդրի անհապաղ լուծման և սերվերային հանգույցի եռաստիճան էլ. սնուցման անըդհատության ապահովման համար անհրաժեշտ է սերվերային հանգույցն ապահովել անխափան սնուցման համապատասխան հզորության և տեխնիկական հագեցվածության սարքով:
12,3 մլն. դրամը նախատեսվում է ուղղել տեսահսկման համակարգի ձեռքբերմանը: Անվտանգության նկատառումներից ելնելով անհրաժեշտ է արդիականացնել ՃՈ հատուկ պահպանվող տարածքի տեսահսկման համակարգը, որի ներկա տեխնիկական հագեցվածությունը չի բավարարում աշխատանքների պատշաճ կատարման համար։ Անհրաժեշտ է ամբողջովին վերազինել արդի տեսախցիկներով, տեսանյութերի պահպանման արդի համակարգով և մոնիտորներով։

 
Էլ. սնուցման խափանումների դեպքում ՀՀ ոստիկանության «Ճանապարհային ոստիկանություն» ծառայության Կոտայքի հաշվառման քննական բաժնի կողմից տրանսպորտային միջոցների հաշվառման և վարորդական վկայականների տրամադրման գործընթացը անխափան իրականացնելու նպատակով, ինչպես նաև ՀՀ ոստիկանության «Ճանապարհային ոստիկանություն» ծառայության հատուկ պահպանվող տարածքի լուսավորության, անվտանգության համակարգերի անխափան աշխատանքն ապահովելու համար անհրաժեշտություն է առաջացել վերջիններս ապահովել մեկական դիզելային գեներատորներով՝ յուրաքանչյուրը 22,7 մլն դրամ գումարով՝ ընդամենը 45,4 մլն դրամ։

Բացի այդ, 2.4 մլն. դրամով նախատեսվում է ձեռք բերել թվով 2 անօդաչու թռչող սարք, որը պայմանավորված է՝

· խցանումների ժամանակ պարեկային մեքենաների խցանման վայր հասնելու անհնարինության դեպքում անօդաչու թռչող սարքով ուսումնասիրություն կատարելու անհրաժեշտությամբ,
· ճանապարհատրանսպորտային պատահարների հետևանքով դժվարանցանելի վայրերում (ձոր, կիրճ և այլն) տրանսպորտային միջոցի և պատահարի վայրի զննությանը օժանդակելու անհրաժեշտությամբ,
· ճանապարհային երթևեկության կազմակերպման նպատակով տրանսպորտային միջոցների հոսքերի մշտադիտարկում կատարելու անհրաժեշտությամբ:
78,9 մլն. դրամով նախատեսվում է ձեռք բերել վարորդական իրավունքի վկայականի և տրանսպորտային միջոցների հաշվառման վկայագրերի տպագրման 29 հատ սարքեր: Գնորոշման հարցումները կցվում են:

ՈՍ կարիքների համար նախատեսվում է ձեռք բերել՝
Ցանցային համակարգեր 7.2 մլն. դրամ և 9.4 մլն. դրամ գումարներով: Անհրաժեշտությունը պայմանավորված է հետևյալով. 
ՀՀ ոստիկանության վարչական շենքում նոր անլար ցանցը հնարավորություն է տալիս առանձնացնել դյուրակիր սարքավորումների միացումները ներքին համակարգչային ցանցից։ Առանձնացումը էապես բարձրացնում է համակարգչային ցանցով փոխանակվող ծառայողական տեղեկատվության անվտանգությունը։ Առանձնացված WiFi ցանցին տալով ներքին ցանցից անջատ կապուղի, հնարավոր է բարձրացնել ներքին ծառայողական տեղեկատվության փոխանակման արագությունը։ Գործող շուրջ երկու տասնյակ անլար ցանցերի փոխարեն կստեղծվի մեկ ընդհանուր անլար ցանց, որը կկառավարվի մեկ կենտրոնից և ծածկույթ կապահովի ամբողջ վարչական շենքի տարածքում։

ՀՀ ոստիկանության  գերատեսչական համակարգչային ցանցի անխափան աշխատանքը կազմակերպելու, ինչպես նաև շարժական կապի հանգույցը լիարժեք համակարգչային ցանցին ինտեգրելու համար անհրաժեշտություն է առաջացել կիրառելով ժամանակակից տեխնիկական լուծումներ, մասնավորապես WiMAX համակարգի ներդրում: Ներդրման արդյունքում WiMAX անլար  համակարգը  անլար հասանելիություն կապահովի Երևան քաղաքի ողջ տարածքում։ Ստեղծվող համակարգը  լինելու է ինքնավար, ամբողջությամբ պատկանալու է ՀՀ ոստիկանությանը և կախված է լինելու միայն ոստիկանության կապի և տեղեկատվական տեխնոլոգիաների վարչության համապատասխան ծառայողների տեխնիկական աջակցությունից։ 


2019թ-ի արտաբյուջետային միջոցներրի նախահաշվով 105.0 մլն. դրամ նախատեսվել է Տեսազանգերի և տեսակոնֆերանսներ կազմակերպելու համակարգի ներդրման նպատակով նախատեսվել ձեռք բերել <<Ցանցային համակարգչային ծրագրային փաթեթների մշակման ծառայություններ>>, որի  ներդրման պարագայում հնարավոր կլինի ապահովել՝

1. ՀՀ ոստիկանության պետի, ինչպես նաև տվյալ ծառայության ոլորտը սպասրկող գլխադասային ղեկավարների կողմից տարածքային ստորաբաժանումների ղեկավարների և ծառայողների հետ օպերատիվ և աշխատանքային խորհրդակցությունների անցկացումը,

2. ծառայողական պարապմունքների անցկացման իրական ժամանակի ռեժիմում դիտումը, նրանց արդյունավետության նկատմամբ հսկողության սահմանումը, 

3. ուսումնական պլանում ընդգրկված ընդհանուր թեմաների դասընթացների առցանց անցկացումը որակավորված մասնագետների կողմից՝ այդ թվում նաև հրավիրված, 

4. ՀՀ ոստիկանության տարածքային բաժինների պետերի տեղակալների մասնագիտական գիտելիքների ստուգման նպատակով ամենամյա ստուգարքների առցանց կերպով անցկացումը,

5. վերապատրաստման դասընթացների հեռահար կերպով առցանց ուսուցման անցկացումը, 

6. ՀՀ ոստիկանության աշխատակիցներին ուղղված ՀՀ ոստիկանության պետի ուղերձների առցանց կերպով իրականացումը:


Վերը նշված խնդիրներում տեսակոնֆերանսի համակարգի կիրառումը կնպաստի գործուղումների համար նախատեսված ծախսերի կրճատմանը և դրանց վրա ծախսվող ժամանակի խնայողությանը։


Նշված համակարգը ներդնելու գործընթացը կազմակերպելու նպատակով նախատեսվում է ձեռք բերել թվով 80 հատ աշխատանքային կայան, թվով 80 հատ հեռուստացույց և 1  հատ ավտամատացման համակարգ:
«Այլ մեքենաներ և սարքավորումներ» 5129 հոդված: Ավելացվում է  3.4 մլն. դրամով: Նշված գումարից 2.5 մլն. դրամը նախատեսվում է ՀՀ ոստիկանության ստորաբաժանումների համար թվով 5 հատ ջեռուցման սարքերի ձեռքբերմանը, տարբերությունը՝ 0.9 մլն. դրամը՝ ուղղվելու է կապի  վարչության բնականոն գործունեության ապահովման համար անհրաժեշտ սարքերի ձեռքբերմանը (կոդավորման սարքեր, եռակցման էլ. սարքեր և այլն):

«Նախագծահետազոտական ծախսեր» 5134 հոդված: Ավելացվում է 27,2 մլն դրամով, որից 2,4 մլն դրամը նախատեսվում է ՃՈ, իսկ 24,8 մլն դրամը՝ ՈՍ ծախսերի համար: ՃՈ-ի հատկացվող գումարից 1,2 մլն դրամ գումարով նախատեսվում է Մոլդովական-Թոթովենց, Այվազովսկի-Տիտոգրադյան, Անդրանիկի-Սվաճյան, Իսակովի պողոտայի՝ ոստիկանության զորքերի դիմացի հատվածի, Թբիլիսյան խճուղի՝ 13 համարի շինության դիմացի խաչմերուկներում նոր լուսացույցային օբյեկտների կառուցման նախագծանախահաշվային փաստաթղթերի ձեռքբերմման նպատակով, որի արդյունքում կկարգավորվեն նշված խաչմերուկների ճանապարհային երթևեկոաթյան անվտանգությունը, կնվազի ճանապարհատրանսպորտային պատահարների քանակը: Հնարավորության դեպքում ճշտել տվյալ խաչմերուկներում վերջին 3 տարիների պատահարների քանակը:
1,2 մլն դրամով նախատեսվում է ՀՀ ոստիկանության Ճանապարհային ոստիկանության Կոտայքի հաշվառման-քննական բաժանմունքին հարակից հատվածում տրամադրվող ավտոկայանատեղի տարածքի բարեկարգման և վերակառուցման աշխատանքների նախագծանախահաշվային փաստաթղթերի ձեռքբերման համար:

ՈՍ-ին հատկացվող գումարի շրջանակներում նախատեսվում է ձեռք բերել թվով 41 շենք-շինությունների կապիտալ վերանորոգման համար անհրաժեշտ նախագծանախահաշվային փաստաթղթեր: Հարկ է նշել, որ տվյալ փաստաթղթերի ձեռքբերման նպատակով ֆինանսական միջոցներ նախատեսելու համար հիմք են հանդիսացել ՀՀ ոստիկանության պատասխանատու ստորաբաժանաման կողմից ՀՀ քաղաքաշինության նախարարի 2008թ-ի թիվ 41-Ն և 2009թ-ի թիվ 09-Ն հրամանների հիման վրա կատարված խոշորացված հաշվարկները: 

3. Կարգավորման նպատակը և բնույթը. 


ՃՈ արտաբյուջետային միջոցների ընթացիկ տարվա մուտքերի և ելքերի սահմանված կարգով  ավելացում, ՃՈ և ոստիկանության մյուս ստորաբաժանումների նյութատեխնիկակական ապահովվածության բարերլավում:
4. Նախագծի մշակման գործընթացում ներգրավված ինստիտուտները և անձինք.


ՀՀ ոստիկանություն։

 5. Ակնկալվող արդյունքը. 


Ճանապարհային ոստիկանության բնականոն գործունեության ապահովում,  ճանապարհային երթևեկության անվտանգության կանոնների պահպանման նկատմամբ հսկողության բարելավում, ոստիկանության միասնական համակարգի մյուս ստորաբաժանումների նյութատեխնիկական հագեցվածության ապահովում:
      ՀՀ  ոստիկանություն

